
ТАҚРИЗ
ба автореферати диссертатсияи Убайдуллоева Мавзунахон Азамовна 
дар мавзуи “Ибораҳои фразеологии тавсифӣ дар забони адабии муосири 
тоҷикӣ” (дар асоси маводи насри бадеӣ) барои дарёфти дараҷаи илмии 
доктори фалсафа (РЬ.И)-доктор аз рӯйи ихтисоси 6В020500 - Филология 
(6В020502 - Забони тоҷикӣ)

Забони тоҷикӣ яке аз забонҳои бою ғанӣ маҳсуб ёфта, барои 
ҳифозати таърих, фарҳанг, санъат ва анъанаҳои миллати тоҷик шароити 
мусоидро фароҳам меорад.

Бойгарии ҳар як забонро маҳз таркиби луғавии бой ва қабатҳои 
услубии он ташкил медиҳад. Пӯшида нест, ки таркиби луғавии забон дар 
ҳама давру замон аз ҳисоби шеваю лаҳҷаҳо такмил меёбад. Забони 
тоҷикӣ низ аз ҷумлаи он забонҳоест, ки аз ҳисоби шева ва лаҳҷаҳои 
маҳаллӣ ба таври густурда баҳра бурдааст. Ибораҳои фразеологӣ дар 
баробари калимаҳои шевагию лаҳҷавӣ дар ташаккулу инкишофи забони 
тоҷикӣ саҳми арзанда доранд.

Аз мутолиаи автореферати диссертатсия бармеояд, ки он аз 
муқаддима, се боб, хулоса ва феҳристи адабиёти истифодашуда иборат 
буда, ҳаҷми умумии он 151 саҳифаи чопи компютерӣ мебошад.

Қисмати муқаддимаи диссертатсияи илмӣ мувофиқи талаботи ин 
намуди корҳои илмӣ таҳия гардида, дар он муаллиф аз мубрамии 
интихоби мавзуъ, дараҷаи таҳқиқи он, мақсаду вазифаҳои пажуҳиш, 
бозёфтҳои илмӣ, методӣ ва методологияи тадқиқоти илмӣ, арзишҳои 
амалию назарии диссертатсия ва ҳамчунон, масъалаҳои меҳварӣ барои 
дифоъ маълумот додааст. Бояд зикр кард, ки тамоми қисматҳои 
муқаддимавии диссертатсия аз ҷиҳати масъалагузорӣ ва муаррифии онҳо 
дар доираи талаботи КОА-и назди Президенти Ҷумҳурии Тоҷикистон 
таҳия гардида, мантиқан якдигарро тақвият мебахшанд.

Диссертатсия таҳқиқу пажуҳиши вижагиҳои ибораҳои 
фразеологии тавсифӣ дар забони адабии муосири тоҷикиро фаро 
гирифта, муаллиф масоил ва мабоҳиси марбут ба мавзуъро дар ду боб 
тарҳрезӣ ва ҳар бобро ба фаслҳо дастабандӣ намудааст.

Боби аввали диссертатсия «Ибораҳои фразеологии тавсифӣ ҳамчун 
як навъи воҳидҳои фразеологӣ» ном дошта, аз ду фасл иборат мебошад. 
Дар ин боб диссертант сараввал дар хусуси маънои вожаи тавсиф ҳамчун 
воситаи тасвири бадеӣ маълумот дода, барои исботи андешаҳояш аз 
фарҳангу луғатномаҳо мисолҳо овардааст. Инчунин доир ба таърихи 
пайдоиш, ташаккулу таҳаввули санъати тавсиф сайри таърихӣ намуда, 



андешаҳои олимони соҳаи адабиётшиносӣ ва забоншиносиро мавриди 
пажуҳиш қарор додааст. Дар баробари ин нақши ибораҳои фразеологии 
тавсифиро ҳамчун як навъи фразеологӣ бо мисолҳои муътамаду 
умедбахш нишон додааст.

Дар фасли дуюми боби якуми диссертатсия дар бораи нишонаҳои 
асосии ибораҳои фразеологии тавсифӣ маълумот дода шудааст. 
Диссертант ибораҳои фразеологии тавсифии зиёдро мӯйшикофона 
таҳлил намуда, нишонаҳои асосии ин навъи ибораҳои фразеологии 
мушаххас ва муайян намуда, ба чор гурӯҳ дастабандӣ намудааст. Ба 
андешаи мо, ин қисмати кор истиқлоли андеша ва хулосаҳои илмии 
муаллифи диссертатсия аз назари илмӣ асоснок мебошанд.

Боби дуюми диссертатсия “Хусусиятҳои сохтории ибораҳои 
фразеологии тавсифӣ” унвон дошта, аз ду фасл ва зерфаслҳо иборат 
мебошад. Дар фасли якум боби дуюм муаллиф қолаби ибораҳои 
тавсифиро ба риштаи таҳқиқ кашидааст. Мувофиқи нишондоди 
диссертант ибораҳои фразеологии тавсифӣ танҳо дар доираи як қолаб 
сохта мешаванд. Ин қолаб қолаби маъмули иборахои изофӣ буда, он ба 
калимаҳои маъмули мансуби ҳиссаҳои гуногуни нутқ пур карда 
мешаванд.

Фасли дуюми боби дуюм “Ифодаи ҷуъҳои дохилии ибораҳои 
фразеологии тавсифӣ” унвон дошта, ҷузъи якум ва ҷузъи дуюми ин 
навъи ибораҳои фразеологӣ бо маъноҳои мухталиф, яъне тобишҳои 
гуногуни маъноияшон ва ба кадом ҳиссаи нутқ тааллуқ доштанашон 
мавриди ҳамаҷонибаи таҳқиқ қарор дода шудааст.

Боби сеюми диссертатсия “Гурӯҳҳои маъноии ибораҳои 
фразеологии тавсифӣ” ном гирифтааст. Дар ин қисмати кор диссертант 
қайд кардааст, ки ҳангоми таснифи ибораҳои фразеологии тавсифӣ 
маънои яклухти фразеологизмҳо ба назар гирифта мешавад. Аз рӯйи 
таҳқиқи диссертант ибораҳои фразеологии тавсифиро идиома ва 
фраземаҳо ташкил медиҳанд. Идиомаҳои тавсифӣ ва фраземаҳои 
тавсифиро низ дар навбати худ ба гурӯҳҳои алоҳида тасниф намуда, 
тобишҳои гуногуни маъноии онҳоро бо таҳлили маводи зиёди дастрас 
нишон додааст. Ба назари мо, дар ин боб низ диссертант ба ҳадафи худ 
расидааст. Яъне муваффақиятҳои илмии ин боб ба хубӣ мушоҳида 
мешавад.

Автореферати диссертатсияи мавриди назар аз чанд ҷиҳат ҷолиби 
таваҷҷуҳ буда, пеш аз ҳама, зимни таҳқиқу баррасии мавзуъ ва масъалаҳои 
асосӣ истиқлоли андеша ба мушоҳида мерасад. Натиҷаҳои асосӣ хулосаҳои 
таҳқиқ ва тавсияҳои муаллиф дар 5 мақолаи маҷаллаҳои илмии 
тақризшавандаи Комиссияи олии аттестатсионии назди Президенти 



Ҷумҳурии Тоҷикистон таҷассум ёфтаанд. Автореферати диссертатсия ва 
мақолаҳои нашркардаи Убайдуллоева Мавзунахон Азамовна мазмуну 
муҳтавои асосии диссертатсияи ӯро инъикос намудаанд.

Бандубаст ва муҳтавои автореферати мазкур ба талаботи фаннию 
сохтории кунунӣ ҷавобгӯ буда, дар баробари дастовардҳои зиёд дар 
автореферат баъзе норасоиҳо низ ба мушоҳида мерасанд. Барои беҳбудии 
корҳои баъдии пажуҳишии довталаби дараҷаи илмӣ зикри чанд нуктаро 
зарур мешуморем:

1. Ба андешаи мо дар автореферати диссертатсия баъзан такрори 
фикру андешаҳо ба мушоҳида мерасанд.

2. Дар автореферати диссертатсия баъзан ғалатҳои имлоӣ ва услубӣ 
(саҳифаҳои 3, 4, 5, 7, 9, 10, 11, 12, 15) ба чашм мерасанд, ки рафъи онҳо 
ҳусни корро меафзояд.

Дар маҷмуъ, эродҳои зикршуда, асосан, ҷузъӣ ва ислоҳпазир буда, 
ҳангоми таҳия ва нашри монография ба назар гирифтани онҳо ба арзиш ва 
аҳаммияти илмию амалии кори таҳқиқии Убайдуллоева Мавзунахон 
Азамовна ҳусни аз ин ҳам бештар зам менамоянд.

Хулоса, автореферати диссертатсияи Убуйдуллоева Мавзунахон 
Азамовна дар мавзуи “Ибораҳои фразеологии тавсифӣ дар забони 
адбии муосири тоҷикӣ” (дар асоси маводи насри бадеӣ) ба талаботи 
КОА назди Президенти Ҷумҳурии Тоҷикистон комилан ҷавобгӯ буда, 
муаллифи он барои дарёфти дараҷаи илмии доктори фалсафа (РЬ.О)- 
доктор аз рӯйи ихтисоси 6П020500 - Филология (60020502 - Забони 
тоҷикӣ) сазовор мебошад.

